
శ్రీగురువాయుపురేశసుప్రభాతమ్   ౨

శ్యామాభిరామశరణీకరణీయమూర్తే,
కామానురూపఫలదామితపుణ్యకీర్తే ।

సీమావిహీనకరుణామృతదివ్యసిన్ధో ,

శ్రీమారుతాలయపతే , తవ సుప్రభాతమ్  ॥ ౧॥
ఉన్మీలయస్వ భగవన్, నయనారవిన్ద -
మాకేకరాతిమధురాకృతి మన్దమన్దమ్   ।

లక్ష్మీరుపైతి  నను కాల్యమయీ భవన్తం
శ్రీమారుతాలయపతే , తవ సుప్రభాతమ్  ॥౨॥

పశ్యాఽప్లుతా  హిమజలే విమలామ్బరైషా
తారాసుమాని దధతీ వియదబ్జపత్రే  ।

సన్తిష్ఠతే  భవదుపాసనజాగరూకా
శ్రీమారుతాలయపతే , తవ సుప్రభాతమ్  ॥ ౩॥

అభ్యఙ్గపూర్వకమనన్త , తవాభిషేక-
పుణ్యోత్సవం నయనగోచరతాం నినీషుః ।

భక్తవ్రజోఽత్ర  భరితోత్సుకభావమాస్తే
శ్రీమారుతాలయపతే , తవ సుప్రభాతమ్  ॥ ౪॥

తైలాభిషేకవిమలీకృతనీలకాన్తి -
స్త్వం భూషణైః  కతిపయైః  పరిశోభితాఙ్గ ।

విభ్రాజసే  లలితశైశవవేషధారీ
శ్రీమారుతాలయపతే , తవ సుప్రభాతమ్  ॥ ౫॥

భక్తావలీ విగలితస్తుతిగీతిభిన్న-
ఘణ్టానినాదపరిపూతదిగన్తరాలమ్  ।

క్షేత్రం  విభాతి తవ దీపసహస్రదీప్రం 
శ్రీమారుతాలయపతే , తవ సుప్రభాతమ్  ॥౬॥

పూజావిధానమఘనాశనమౌషసం తే
ద్రుష్టుం   సముత్సుకధియః పులకాఞ్చితాఙ్గాః  ।

తిష్ఠన్తి   భక్తనివహాః  ముకులత్కరాబ్జాః  ।
శ్రీమారుతాలయపతే , తవ సుప్రభాతమ్  ॥ ౭॥

ఉద్ధటితే  చ పురతో భవతో నికేత-
ద్వారే క్కణన్మధురఘణ్టమఖణ్డధామన్   ।

వీక్షామహే విమలకోమలవిగ్రహం  త్వాం
శ్రీమారుతాలయపతే , తవ సుప్రభాతమ్  ॥౮॥

ఢక్కానినాదమధురాష్టపదీమనోజ్ఞ  -
గానానురఞ్చితముదఞ్చితభక్తవృన్దమ్  ।

వైకుణ్ఠమన్యదిదమేత్య   విభో విభాసి
శ్రీమారుతాలయపతే , తవ సుప్రభాతమ్  ॥౯॥

ధన్యా వయం భవదుపాశ్రయమేవ యాతా
మన్వామహే జనిఫలం సభవాప్తమద్య ।

నాఽన్యా గతిస్త్వమసి దేహభృతాం చిదాత్మన్!
శ్రీమారుతాలయపతే , తవ సుప్రభాతమ్  ॥ ౧౦॥

జయతి జయతి నిత్యం దేవకీపుణ్యకన్దం
జయతి జయతి సాక్షాత్ బ్రహ్మ  సాకారమేకమ్ ।

జయతి జయతి శాన్తం సున్దరం  ధామ ముఖ్యం
శ్రీమారుతాలయపతే , తవ సుప్రభాతమ్  ॥ ౧౧॥

ఇతి శ్రీవాసుదేవన్  ఏలయథేన విరచితం శ్రీగురువాయుపురేశసుప్రభాతం   సమ్పూర్ణమ్  ।

Shri Guruvayupuresha Suprabhatam 2

pdf was typeset on December 25, 2022

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

